ՀԻՄՆԱՎՈՐՈՒՄ
«Հայաստանի Հանրապետության և Եվրոպական ներդրումային բանկի միջև «Ջրային ոլորտի համայնքային ենթակառուցվածքներ» ֆինանսական պայմանագրի թիվ 3 փոփոխություն» նամակ-համաձայնագրի ստորագրման նպատակահարմարության մասին

ՀՀ կառավարության և Եվրոպական ներդրումային բանկի (ԵՆԲ) միջև նախատեսվում է «Ջրային հատվածի համայնքային ենթակառուցվածքներ» (FI №82.043, Serapis №20120322) (Ծրագիր) ֆինանսական պայմանագրի թիվ 3 փոփոխություն» նամակ-համաձայնագրի ստորագրումը՝ Ծրագրի շրջանակներում իրականացվող աշխատանքների ֆինանսավորման համար վարկային միջոցների վերջնական հասանելիության, Ծրագրի իրականացման և դրան առնչվող հաշվետվության ներկայացման վերջնաժամկետները երկարաձգելու նպատակով։
Ծրագրի ֆինանսական պայմանագիրը ստորագրվել է 2014թ.-ի հունիսի 24-ին, որով նախատեսվել է Հայաստանին տրամադրել 25.5 մլն եվրո վարկային միջոցներ, սակայն ժամանակի ընթացքում ՖՆ առաջարկով և ԵՆԲ համաձայնությամբ վարկային միջոցների շուրջ 8.8 մլն եվրոն չեղարկվել է՝ դառնալով շուրջ 16.66 մլն եվրո: Ֆինանսական պայմանագրի 2-րդ փոփոխությամբ վարկային միջոցների հասանելիության ժամկետը երկարաձգվել էր մինչև 2024 թվականի դեկտեմբերի 31-ը: Այս ընթացքում մասհանվել է 13.6 մլն եվրո, չմասհանված միջոցների ընդհանուր չափը կազմում է 3.06 մլն եվրո։
Վերոնշյալ փոփոխությամբ նախատեսվում է ԵՆԲ վարկային միջոցների վերջնական հասանելիության ժամկետը երկարաձգել մինչև 30.12.2025թ., Ծրագրի կատարումն ավարտել մինչև 31.12.2026թ., ինչպես նաև կատարել համապատասխան փոփոխություններ Ծրագրի իրականացմանն առնչվող տեղեկատվության և հաշվետվության ներկայացման վերջնաժամկետներում:
ՀՀ կառավարության 23.02.2017թ. № 191-Ա որոշման համաձայն՝ Ծրագրի հետագա իրականացման գործառույթները փոխանցվել են «Ջրային տնտեսության ԾԻԳ» ՊՀ-ին, իսկ 28.02.2019թ. № 170-Ն որոշմամբ՝ Հայաստանի տարածքային զարգացման հիմնադրամին։
[bookmark: _GoBack]ԵՆԲ վարկային միջոցներով մասամբ  (Վերակառուցման վարկերի բանկի վարկային, Եվրամիության հարևանության ներդրումային գործիքի դրամաշնորհային և ՀՀ կառավարության համաֆինանսավորման միջոցների հետ համատեղ) ֆինանսավորվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագիրը, որի շրջանակներում նախատեսվում է ՀՀ 7 մարզերի (Շիրակի, Լոռու, Արմավիրի, Գեղարքունիքի, Կոտայքի, Վայոց Ձորի և Սյունիքի մարզերի) 14 քաղաքների և 49 համայնքների ջրամատակարարման և ջրահեռացման համակարգերի բարելավման աշխատանքների իրականացում, ներառյալ՝ ծրագրի աշխարհագրությունն ընդգրկող մարզերի 13 համայնքներում նախատեսվող շուրջ 9.2 մլն եվրո ընդհանուր արժողությամբ (ներառյալ՝ հարկերը) հավելյալ շինարարական աշխատանքները։ Վերջինիս իրականացման համար կնքվել է նախագծման և տեխնիկական վերահսկողության խորհրդատվական պայմանագիր և ընթացքի մեջ են նախագծահետազոտական աշխատանքները։
Այս պահին իրականացման փուլում են շուրջ 35.1 մլն եվրո ընդհանուր արժողությամբ առկա երեք շինարարական պայմանագրերի շրջանակներում իրականացվող լայնածավալ շինարարական աշխատանքները՝ ավարտման շուրջ 93.5% ցուցանիշով։ Շինարարական աշխատանքներն ամբողջությամբ նախատեսվում է ավարտել 2025 թվականին։
Վերոնշյալ պայմանագրերով իրականացվող շինարարական աշխատանքների և մատուցվող վերահսկողության խորհրդատվական ծառայությունների ֆինանսավորման, ինչպես նաև առաջիկայում կնքվելիք շինարարական պայմանագրերով նախատեսվող վճարումների կատարման, հետևաբար՝ ԵՆԲ վարկային միջոցների մասհանումների շուտափույթ իրականացման համար անհրաժեշտ և նպատակահարմար է առաջարկվող փոփոխության նամակ-համաձայնագրի ստորագրումը:

Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշման «3.3. Ջրային տնտեսություն» բաժնի պահանջներից:


